
ZUMAIA – Basadi  
3 logeletako etxebizitza, egon-

gela, sukaldea eta komuna. 
Trastelekuarekin. Dena kanpoal-

dera. Bista onak.
360.607 e -60.000.000  pta.

ZUMAIA 
Eraberritutako etxebizitza. 3 
logela, egongela, sukaldea 

eta komuna. Trastelekuarekin. 
Sartzeko prest. Bista onak. 

330.556 e - 55.000.000  pta.

ZUMAIA - Jadarre  
Erdi  berritutako pisua, 2 

logela, egongela, sukaldea eta 
komuna. Dena kanpoaldera. 

Trastelekuarekin.
233.384 e - 38.000.000  pta.

ZUMAIA – Arrona  
Duplexa, eraiki berria. 4 logela, 
egongela handia, 2 sukalde, 2 
komun eta 2 terraza. Garajea 

eta trastelekua. 
489.824 e - 81.500.000  pta.

ZUMAIA - Jadarre  
2 logeleko etxebizitza, egon-

gela, sukaldea eta komuna 

192.323 e - 32.000.000  pta.

AZPEITIA  
Erdi eraberritutako etxebizitza. 
3 logela, egongela, sukaldea 

eta komuna. Bista onak. 
Trastelekuarekin. 

192.323 e - 32.000.000  pta.

ZUMAIA – Narrondo 
Eraberritua eta altzariz hornitua. 

3 logela, egongela, sukaldea 
eta komuna. Terrazarekin.  

267.450 e - 44.500.000  pta.

IRURA. 

PROMOZIO BERRIA.

60 ETXEBIZITZA

Kanpoaldera ematen duten etxebizitzak. Terraza 

eguzkitsu eta handia. Egongela, 3 logela, sukal-

dea eta bi komun. Trasteleku eta garajearekin.

Tel. 666  111  999

ZARAUTZ  
80.000 m2-ko lursaila, txako-

lineko labelarekin. 

Tel. 630 335 561         

AZPEITIA 
Pisu erdiberritua, 2 logela, 

egongela, sukaldea, komuna 
eta balkoia. Dena kanpoaldera.       

149.051 e - 24.800.000 pta.

TOLOSA – BEDAYO  

Baserri atxikia, 200.000 m2-ko 

lursailarekin.             

Tel. 630 335 561  

AIA 
Txaleta. Eraiki berria. 3 logela, 
egongela tximiniarekin, 2 ko-

mun eta sukaldea. Terraza eta 
lorategiarekin. Garajea. Bista 

onak.

AÑORGA- ERREKALDE  
3 logeletako pisu zabala, su-

kaldea, egongela eta komuna. 
Dena kanpoaldera. Altzariz horni-

tua. Aukera ezin hobea. 
273.460 e - 45.500.000  pta.

LASARTE – ORIA 
3 logeleko etxebizitza, egon-
gela, sukaldea, komuna eta 

terraza. 
330.627 e - 55.000.000  pta.

AZKOITIA  
Lokala, zentral hidroelektriko 

zaharrean. 100 m2-ko bi solairu. 
150m2-ko lursaila.

96.161 e - 16.000.000  pta.

USURBIL  

2 duplex eraiki berriak.  

Estreinatzeko.  

372.628 e - 62.000.000 pta.

ZESTOA  
Funtzionamenduan da-

goen zentral hidroelektrikoa. 
Produkzio bermatua. Informazio 

gehiago,  

Tel. 627 904 406

AIZARNAZABAL  
Txalet paregabea, eraiki berria. 

Erdigunean.

462.779 e - 77.000.000 pta.

AIZARNA  
3 logela, 2 komun, egongela eta 

sukaldea 

240.404 e - 40.000.000 pta

MENDARO  
Etxebizitza eraiki berria. 

Erdialdean.3 logela, egongela, 
sukaldea eta bi komun. Dena 

kanpoaldera. Garajea 
276.465 e - 46.000.000 pta.

TXALET  ELKARRI ATXIKIAK

ERAIKI BERRIAK.

Zarauztik 10 minutura eta Donostiatik 15 minutura.  

4 logela, 3 komun, egongela, sukaldea, txokoa eta  

garajea. Terraza eta lorategiarekin.

492.830 e - 82.000.000 pta.

AZKOITIA  
Aparamentu eraberritua. 

Erdialdean. Logela 1, egon-
gela, sukaldea eta komuna. 

Trastelekuarekin. 
93.156 e - 15.500.000 pta.

AIZARNAZABAL  
600 eta 1200 m2-ko pabilioiak, 

zubi-garabiarekin eta bule-
goekin. Oso egoera onean. 

Prezio ona.  
Tel. 666 111 999

ORIO 

2 nekazalturismo. Leku onean. 

Informazio pertsonala.

Erosi, berritu, biziberritu, eta eraiki egiten ditugu etxebizitzak, eraikinak, baserriak, txaletak, lursailak,  
merkataritzako lokalak... Prezio onak, eta aurrekontuak konpromisorik gabe.

tel.: 685 781 613 - 666 111 999 
inmozumaia@yahoo.es 
www.inmozumaia.com 

PATXITA ETXEZARRETA, 4 BEHEA - ZUMAIA

ZUMAIA - Amaiako plaza  
96 etxebizitza. 2, 3, 4 eta 5 

logelakoak. Kalitate handiko ma-
terialekin eginak. Ezin hobeak. 

Informazio gehiago:  
666 111 999

AIZARNA  
Txaleta eraiki berria, lursail-

arekin. Bista onak. Informazio  
gehiago nahi izanez gero 

630335561 telefonora deitu. 
450.759 e - 75.000.000 pta.          

AIZARNAZABAL 
Etxebizitza eraiki berria, 3 

logela, egongela, sukaldea, 2 
komun. Dena kanpoaldera.       

234.394 e - 39.000.000 pta.

Pegatina bat  
paparrean

Argitalpen honen edizioko laguntzaile:



�  B A L E I K E  2 0 0 7  E K A I N A

PEGATINA BAT  
PAPARREAN

BA
LE

IK
E+

TESTUA ETA ARGAZKIAK: GORKA ZABALETA

Zumaiatik Debara doan kostaldea babesteko prozesua jarri du abian Eusko Jaur-
laritzak. Euskal itsasertzeko zortzi kilometro horiek balio paregabea dute, batik bat 
geologiaren ikuspegitik. Ekimenak, ordea, zalantzak eta kezkak eragin ditu herrita-
rren artean, biotopo babestuaren izenean gure artean oso errotuta dauden zenbait 
jarduera debekatuko direlakoan. Kezkak argitzen saiatu da Baleike.

Maoizko prakak eta alkandora. Koadrodun zapia lepoan 
eta batzuek txapela buruan. Sare zati bat paparraren alde ba-
tean, eta biotoporik ez dioen pegatina bestean. Ez koadrila bat 
edo bi: dozenaka. Eta debekuen kontra 20 taldek sinatutako 
idatzia. Eta taberna batzuetan, zeuk ere sinatzeko aukera. Eta 
normalean oso iritzi ezberdinekoa den jendea bat eginik… 
Zalaparta izugarria. Hain jarrera irmorako arrazoiak galdetzen 
hasita, ordea, informazio gutxi eta eskasa. San Telmok harro-
tutako aparra, nonbait. Pare bat hilabete joan dira ordutik. 

Urak baretuko ote ziren…
Istorio honi abiapuntu bat jartzeko, ordea, aurtengo santel-

moak baino atzerago egin behar da. Zaila da data bat jartzea, 
baina egin dezagun 30 urte atzera. Lemoizkoarekin batera, 
Iberduerok beste bi zentral nuklear egin nahi zituen euskal 
kostaldean. Horietako bat Mendatan, Zumaia eta Deba ar-
tean. Herriak ez zuen halakorik onartu, eta, gogor borroka-
tu ondoren, proiektuak bertan behera utzi behar izan zituen 
enpresak. Zentralen kontrako mugimenduak bere alea jarri 



zuen: agerian utzi zuen kostaldea babesteko premia. Ordu-
rako, zientzialariak ere jabetuta zeuden labar hauen balio geo-
logikoaz: parekorik ez omen dute munduan. Eta ekologistek 
eta naturazaleek urteak egin dituzte inguru hori babestu behar 
dela aldarrikatuz. Azkenean, instituzio publikoetara ere iritsi 
zen oihartzuna, eta babesa merezi zuen gune interesgarritzat 
hartzen hasi ziren, batez ere, 90 hamarkadatik aurrera. Badira, 
hala ere, inguru horren balioa aipatzen duten txosten zaha-
rragoak. Esate baterako, ICONAk 1975ean egindakoak dio 
bereziki babestu beharreko kosta zatia dela.

Txostenak bai, baina neurririk ez, amaitu berri den legeal-
dian Zumaiako eta Debako Udalek urratsa egitea erabaki zu-
ten arte. Jaurlaritzaren eta Aldundiarekin bildu eta Zumaia eta 
Deba arteko kostaldea babesteko eskatu zuten. Jaurlaritzak, 
bi udalerrien adostasuna ikusita, aurrera egitea erabaki zuen, 
eta eremua biotopo babestu izendatzea proposatu. 2006ko 
ekainaren 14an, izendapenerako prozesua martxan jartzeko 
agindua eman zuen Eusko Jaurlaritzako ingurumen kontsei-
lari Esther Larrañagak.

Lehen aldiz, herritarren parte hartzea
Hortik aurrera, Jaurlaritzako Bioaniztasun eta Ingurumen 

Partaidetzarako zuzendari Elisa Sainz de Murietaren lana izan 
da prozesua aurrera eramatea. Eta lehen aldiz, herritarren iritzia 
jakin nahi izan du ezer erabaki aurretik. Babestu beharreko ere-
mua zehazteko, babes maila erabakitzeko, zer erabilera onar-
tuko diren eta zeintzuk ez adosteko, debarrek eta zumaiarrek 
nolako biotopoa nahi duten jakiteko. Hori egiteko, Ekogarapen 
enpresa kontratatu zuen Jaurlaritzak. Zumaiako eta Debako 
80tik gora eragile deitu zituzten parte hartzera, tartean, natur 
taldeak, arrantzaleak, ehiztariak, urpekariak, mendizaleak… 
Azken finean, interes zuzena izan zezaketen taldeak. 

Ekogarapeneko kide Javier Belzaren ustez, bilerak oso 
probetxuzkoak izan dira: “Iritzi ezberdinen artean adostasun 
maila batera iristeko ahalegin handia egin dute bileratan parte 
hartu duten taldeek, eta hala jaso da txostenetan. Oso zaila 
izango da gero instituzioek lan horri muzin egitea”. Ingu-
rumen gaietan lan asko egindakoa da Javier Belza, eta, bere 
iritziz, zumaiarrok eta debarrok pribilegiatuak gara horrelako 

Biotopo babestuaren eremua, Algorritik ikusita.

aukera bat eman zaigulako: “Inguru honetako herritarrek iri-
tzia emateko aukera dute; oso sinplea dirudi, baina gure kos-
taldeko beste leku batzuetan ez da gertatzen ari, zoritxarrez. 
Esate baterako, Jaizkibelen”. 

Baina prozesu honek arantza bat ere utzi dio Ekogarape-
neko ordezkariari: “Nonbait, talde edo pertsona batzuek ez 
dute beren intereserako egoki ikusi bileretan adostutakoa, 
eta udalen eta enpresaren kontra jo dute, hauteskundeak 
tartean zirela aprobetxatuta. Testuak faltsutu dituzte, inoiz 
inork aipatu ez dituen debekuak leporatu dizkigute, inon ja-
sota ez daudenak. Hori ez da gure lana. Gure lana bilerak 
bideratzea eta bertan esandakoak eta adostutakoak jasotzea 
izan da, gero, araudia idatzi behar dutenek kontuan har de-
zaten”.

Zalapartaren jatorria
Nonbait, idatzia sinatu zuten 20 talde horiek ulertu zuten 

eremu babestuan erabat debekatuko zirela arrantza, ehiza, 
surfa, urpekaritza eta bestelako jarduerak –idatzia eta sina-

tzaileen zerrenda Kofradiako arkupetan daude orain, irakurri 
nahi dituenarentzat–. 

Baina, bileratan parte hartu bazuten eta haietan inoiz ez 
bazen halakorik esan, nondik dator susmoa? Antza denez, 
norbaitek Gaztelugatxeko biotopoaren araudia hartu eta hura 
aplikatuko zela ondorioztatu zuen (Gaztelugatxeko bioto-
poan debekaturik dago edozein jarduera). 

Gaizki ulertzea argitzeko, santelmoen ondoren bilera bat egin 
zuten 20 talde horietako ordezkariek, Zumaia eta Debako alka-
teek eta Jaurlaritzako bioaniztasun zuzendariak. Bilera hartan 
jakinarazi zitzaien ez zela Gaztelugatxeko araudia aplikatuko. 
Hura oso eremu txikia dela hemen dugunaren aldean, eta ez 
zegoela beste alternatibarik: eraginkorra izatekotan, erabat ba-
bestu beharra zegoen; Algorriko biotopoaren NBAPa (Natur 
Baliabideen Antolamendu Plana) idatzi gabe zegoela, eta bile-
ratan adostutakoak izango zirela oinarria. Eta horretan ari dira 
orain, hain zuzen ere, biotopoa arautuko duen plana idazten. 

Bileretan parte hartu zuten talde horiek adostutakoa izango 
bada oinarria, zer da adostu den hori?

zergatik babestu behar da zumaia eta Deba arteko kos-
taldea?

Guneak baditu hainbat berezitasun. Batetik, paisaia. 
Eremua mugatzeko orduan, erabaki genuen itsasotik be-
giratuta ikusten diren arroak sartzea eremuaren barruan. 
Bestetik, geologikoki duen garrantzia. Munduan bakarra 
da, oso berezia haitzei dagokienez. Baina, horretaz gain, 
Europako araudiari jarraituz, guneak baditu babesteko 
hainbat habitat eta espezie. Eta Aztik ere egina zuen iker-
keta bat horren inguruan. Beraz, ez dago arrazoi bakarra, 
arrazoi askoren batuketak bultzatu du proiektu hau. Gaine-
ra, gure autonomia erkidegoan Gaztelugatxekoa da orain 
arte babestutako itsas eremu bakarra. Eta horregatik ere 
saiatu nahi genuen gune honekin.

Babesteko premia ikusten bada, mehatxu batzuk ditue-
lako izango da. zeintzuk dira?

Ez derrigorrez. Naturaren Babes Legea (16/94) herri 
planeamendu guztien gainetik dago. Horrek ematen dion 
babesa ez diote beste araudiek emango. Zer gehiago 
ematen dio? Inbertsio iturri berri bat. Gune babestuak 
aldundiek kudeatzen dituzte, eta inbertsioak egiten dira, 
ikerketa, sentsibilizazioa, hezkuntza… Gunea balorean jar-
tzen da. Guk ez ditugu gune babestuak izendatzen soilik 
mehatxuak izan daitezkeelako, egon daitezke, baina ez du 
zertan hala izan. Guk ikusi dugu gune bat balio handikoa, 
jendeak ez zuena ezagutzen, balioan ez zegoena, hezkun-
tzarako oso garrantzitsua izan zitekeena, eta gune hori ba-
besteko eta bertan egiten diren ekintzak arautzeko aukera 
bat. Hori izan da.

Biotopo izendatze prozesu horretan, jendearen parte 
hartzea eskatu duzue. hau erabat berria da. zergatik egin 
duzue horrela?

Bai, lehen aldia da. Trianoko mendien biotopoan ere gau-
za bera ari gara egiten. Gure konpromisoa partaidetzaren 
alde benetakoa da. Gure teknikariek hainbat gauza azter 
ditzakete, baina azkenean bertako jendeak baino hobeto 

inork ez du ezagutzen gune hori. Guretzat oso garrantzi-
tsua zen jasotzea bertokoen iritzia, azken finean, beraiena 
den zati bat antolatu behar dugulako. Orain arte inoiz ez 
zen galdetzen, baina gero itzelezko oztopoan sortzen zi-
ren. Horregatik erabaki genuen hasieratik galdetzea.

Araudia idazteko garaian, zenbaterainoko garrantzia 
izango dute bilera horietan jendeak plazaraturako kezka, 
iritzi eta proposamenek?

Balio oso handia izango dute. Denak ados dauden gaie-
tan ez dago arazorik, horrekin egingo dugu aurrera, baina 
kontuan izan behar da kasu batzuetan iritzi kontrajarriak 
izan direla bileretan, eta hor erabaki bat hartu beharko da. 
Adostasunik ez dagoen gaietan, ziurrenik, erdiko bidetik jo 
beharko dugu, eta, betiere, kontuan hartuta gune babestu 
batean ingurumena zaintzea dela helburu nagusia. Inoiz ez 
dugu planteatu ekintzarik debekatzea, baina denok onartu 
behar dugu gizakiaren ekintza orok dutela eragina inguru-
nean. Eragin horiek jasangarriak dira? Eta ez badira, zer 
egin beharko litzateke hala izan daitezen? 

Badira ikertzaileek egindako txosten batzuk, Aztik 2000 
urtean egindakoa, esate baterako, biotopoarentzat erabate-
ko babes maila proposatzen dutenak. Partaidetza prozesu 
honetatik berriz, iritzi ezberdinen arteko adostasuna lortu 
nahian, babes maila apalago bat aterako da ziurrenik.

Kontuan izan behar da gero nork erabiliko duen gune 
hori. Aztik egindako ikerketa hor dago, egia da, baina guk 
horrelako neurri batzuk hartzeko arrazoiak behar ditugu, 
eta ez ditugu. Txosten batek esango balu espezie hau edo 
bestea desagertzeko arriskuan dagoela, orduan neurriak 
hartu beharko genituzke. Baina datu horiek ez daude. Ur-
tero azterketa bat egitea planteatu dugu, eta horrek dioe-
naren arabera hartu beharko dira neurriak edo ez. Bioto-
poarekin denok pozik egotea nahiko genuke, eta erabateko 
debekua ezarriko bagenu ez luke inork errespetatuko. Guk 
ez ditugu poliziak jarri nahi biotopoaren mugan. Jendearen 
adostasuna izango duen proiektu bat nahi dugu, bertako 

Elisa Sainz de Murieta Eusko Jaurlaritzako bioaniztasunerako eta ingurumen  
 partaidetzarako zuzendaria

“Jendearen adostasuna  
izango duen proiektu bat 
nahi dugu”

2005eko uztailetik da karguan Elisa Sainz de 
Murieta (Bilbo, 1977), Esther Larrañaga kontsei-
lariaren eskutik. Geologia ikasi zuen EHUn, eta 
ingurumen ikasketak egin zituen gero Madrilen. 
Jaurlaritzak Bilbon dituen bulego berrietan hartu 
du Baleike-ko kazetaria.



jendea izango delako biotopoaren babesle nagusia. Arra-
zoia praktikoa da, azken finean.

Kontrakoa dirudien arren, jendea nahikoa ados dago gai 
garrantzitsuenetan: arrantza profesionala debekatzearen 
alde; kirol arrantzaren kasuan, gaur egungo legedia aplika-
tzearen alde; eta denek eskatzen dituzte zaindariak legea 
betearazteko. 

Orain hala dirudi, baina batzuek, antza, gauzak ez zi-
tuzten hain garbi, Gaztelugatxoa atera zutenean, esanez, 
han bezala, hemen ere dena debekatuko zela… Aipatu-
tako hiru kontu horiek jasota daude txostenetan. Arrantza 
Sailarekin ere hitz egin beharko da, zenbait arrantzaleren 
bizimoduaz ari baikara.

Eta zaintzarena?
Biotopo horretan bi eremu daude: lu-

rreko eremua Aldundiaren eskuduntza 
da, eta itsasokoa Jaurlaritzako Arran-
tza Sailarena. Eskuduntzak banandu 
egingo dira, baina NBAPa tresna bat 
da, eta nahi duguna zehaztu dezake-
gu zaintzari dagokionez ere. Esate 
baterako, Urdaibain, ehizarako eremu 
kontrolatu bat izendatu da, eta parte 
hartzeko kudeaketa ezarri da. Hau da, 
ehiztariek beraiek ere kontrolatzeko 
gaitasuna dute. Horrelako neurriak ere 
har daitezke, dena ez da poliziarekin 
konpondu behar. Hainbat araudi azter-
tzen ari gara, mahai gainean jarriko di-
tugu eta proposamenak denon artean 
aztertuko ditugu. Partaidetza prozesua ez baita hiru bilera 
haiekin amaitu. NBAPa idatzi ahala, bilerak egingo ditugu 
taldeekin, puntuak aztertzeko.

Baina jendeak oso garbi du: zaindariak jartzen dira edo 
ez dugu ezer egin…

Baina hor ez dira behar soilik poliziak. Arrantza profesio-
nala ekiditeko oztopo batzuk jar daitezke, esate baterako. 
Kontrolatzeko modu asko daude, eta dena ez da poliziaren 
bidez egin behar. Herri honetan poliziaren kontra egiteko 
joera dugu, baina gero polizia eskatzen dugu…

Biotopoaren barruan, erabat babestutako eremu bat ere 
proposatu da bileratan. zer iritzi duzu horren gainean?

Guk ikusten dugu horrelako eredu bat posible litzate-
keela. Beste itsas erreserbatan ikusi da horrelako eremu 
babestu batek erreserba osoarengan duela eragina, elika-
tu egiten duelako. Horrelako sistema bat izango litzateke 
onena. 

Biotopoaren kontra agertu ziren taldeekin egindako bilera 
hartan zer da zehazki hitz egin zena?

Gauzak orain arte bezala jarraituko ote duten galdetu zi-
daten, “Orain arte bezala egin ahal izango da arrantzan?”. 
Eta nik esan nien ezetz. Gutxienez, gaur egun dagoen 
legedia bete beharko da. Orain betetzen ez bada legea, 
betearazi egin beharko da, eta horretarako neurriak har-
tu beharko dira, bakoitzak bere eskuduntzen arabera. Eta 
ikerketek badiote beste neurri batzuk hartu behar direla, 
ardura hori hartu beharko dugu. 

Baserritarrengan zer eragin izan dezake biotopoak?

Kezka hori normala da araudi berri baten aurrean. Baina 
jendea lasaitu nahiko nuke. Garapen iraunkorrerako gune 
bat nahi dugu, eta horrek esan nahi du garapenak posible 
behar duela izan, baina beti ingurumenaren babesaren es-
kutik. Esate baterako, txakolinaren gaian, iraunkorrak diren 
moduak bilatu beharko dira.

zumaiarren artean sumatzen den beste kezka bat: orain 
arte leku ezezaguna izan da, zumaiarrek gozatu dute, baina 
biotopo izendatzearekin jende oldea etorriko da, gida guz-
tietan agertu baita.

Gauzak kontrol batekin eginez gero eta neurrian, gauza 
onak ekarriko dizkio biotopoak Zumaiari. Jende horrek Zu-
maian edo Deban dirua utziko du.

Eta nola mantendu oreka babestu 
beharraren eta turismoaren artean?

NBAPa da, hain zuzen ere, horri neu-
rria jarriko dion dokumentua. NBAPa 
beste edozein legeren gainetik dago. 
Normalean, horrelako guneek turismo 
mota bat erakartzen dute, natura gus-
tukoa duena eta errespetatzen due-
na. Gunea ahalik eta naturalen man-
tentzea da helburua. Hau bosgarren 
biotopoa da EAEn, bederatzi natur 
parke ditugu, eta inork ez du eskatu 
errepideak kentzeko erabat gaindituta 
daudelako. 

Algorri Interpretazio zentroak paper 
garrantzitsua izango du lan horretan?

Debarekin alderatuta, Zumaia na-
hikoa aurreratuta dago alde horretan, erreferente bat izan-
go delako Algorriko zentroa, bisitan antolatzeko eta beste. 
Oso gune inportantea izango da.

Gunea babesteaz gain, ingurunea hobetzeko aukera ja-
sotzen al da?

Hori da biotopo izendatzearen beste arrazoietako bat. 
Aukera emango du bertako espeziek bultzatzeko eta 
kanpoko espezieen aurka egiteko.

Esate baterako, labarren azpian itsasoak ekarritako za-
bor piloa dago. hori jasotzeko neurriak hartuko al dira?

Gunearen kudeaketaren baitan jasoko da, bai. Pentsa-
tzen dut gune horretan inbertsio bat egingo duela Aldun-
diak.

Pentsatzen duzu, edo hala izan behar du?
Hala izan behar du, Aldundiaren aurrekontuaren arabe-

ra. Bere ardura da NBAPa betearaztea, eta behartuta dago 
medioak jartzera.

Bioaniztasuna babestu nahi bada, uraren kalitatea ere 
kontrolatu beharko da. Deba ibaiaren urak biotopora doaz 
zuzenean, baita abelburuen pixekin kutsatuta egon dai-
tezkeen hainbat erreka ere. 

Ez dakit zehazki NBAPan sartuta dagoen, baina sar ge-
nezake. Konpetentzia ur zuzendaritzarena izango da, ez 
biotopoarena, baina kontrol bat egon daiteke. Hitzarmen 
bat sina dezakegu hiru hiletik behin uraren kalitatearen 
kontrola egiteko. Horregatik diot garrantzitsua dela bertako 
jendearen parte hartzea, guk baino hobeto ezagutzen du-
telako.

Elisa Sainz de Murieta Eusko Jaurlaritzako bioaniztasunerako eta ingurumen  
 partaidetzarako zuzendaria

“Arrantzan  
ezingo da orain 
arte bezala egin; 
gutxienez, gaur 
egungo legedia 
betearazi behar-
ko da”

Biotopo izendatzeko prozesua abiatu zenetik, zumaiako 
Udala beti agertu da alde.

Duela lau urteko hauteskunde programan jaso genuen. 
Biotopo hitza ez genuen erabili, baina bai Zumaia eta Deba 
arteko harralde guzti horrentzat babes irudi baten bila joa-
teko eta lortzeko asmoa. Jaurlaritzarekin harremanetan jarri 
ginen gu eta Deba, eta bilera bat 
izan genuen Aldundiko eta Jaurlari-
tzako arduradunekin. Ondo hartu zu-
ten gure eskaera, eta harritu ere egin 
ziren, Udalek ez baitute normalean 
horrelakorik eskatzen. Baina guk eta 
Debak oso garbi geneukan merezi 
duela, lekua benetan berezia delako, 
eta hala esaten digute mundu osotik 
datozen geologoek ere. Beraz, ingu-
rune horren etorkizuna bermatzeko 
merezi du, ez dadin gertatu egunen 
batean norbaitek ingurune horretan 
birkalifikazio urbanistikoa egiteko 
tentazioan erortzea, edo, muturrera 
joanda, zentral nuklear bat. Hori, lur 
eremuari dagokionez. Bestalde, paisajistikoki dituen balioak 
babestu eta geologia mailan duen oihartzunari indar gehiago 
emateko. Gero, Aztik egindako txosten batek dio bioanizta-
sun handiko eremua dela eta hori ere babestu egin behar 
da. Behin denok ados egonda, Jaurlaritzak hartu du gaiaren 
ardura, bere eskumena baita.

Lehen aldiz, jendeari iritzia eskatu zaio ezer idatzi baino 
lehen. horrelako proiektuak aurrera ateratzeko ona dela iru-
ditzen al zaizu?

Logikari jarraituta esango nuke baietz, noski. Jendeak 
aukera izan du esateko nahi duena, entzuteko besteak 
pentsatzen duena eta informazio zuzenagoa jasotzeko. 
Harritzen nauena da hori egin eta gero, parte hartu duten 
talde batzuetako ordezkariak hainbesterainoko zalantzekin 

edo beldurrekin agertzea. Norbaitek Gaztelugatxeko bioto-
poaren eredua hartu du eta zabaldu du hori izango dela he-
men aplikatuko dena. Aspaldi saiatu nintzen azaltzen talde 
hauen guztien ordezkariei ezin zitekeela hura izan eredua, 
horretarako ez zelako beharrezkoa izango parte hartzeko 
prozesurik; Gaztelugatxekoa balitz eredua, araudia kopiatu 

eta kito. Eta kasuak ezberdinak dire-
lako: Gaztelugatxe oso eremu txikia 
da, eta araudiak zorrotza behar du. 
Hemen zortzi kilometro ditugu. Bai-
na, azalpenak emanda ere, badirudi 
ez direla konforme gelditzen. 

Azalpenak azalpen, santelmoetan 
biotopoaren kontrako kanpaina egin 
zuten 20 taldek.

Bai, eta beste bilera bat eskatu 
zuten hainbat kontu argitzeko. Jau-
rlaritzako zuzendariari eta Ekogara-
pen enpresako Javier Belzari eskatu 
genien bilera. Behin eta berriro esan-
dakoa esan genien, Gaztelugatxe-
koa ez dela eredua, mila eredu dau-

dela, inork ez duela inoiz esan ezer debekatuko denik, akaso 
arrantza profesionala bai, eta ez genuela ulertzen zergatik 
sortu den hainbesterainoko aparra eta gaizki ulertua gure 
kaleetan eta hainbesteko mobida. 

Eta zein izan zen beraien azalpena?
Beraiek behin eta berriz Gaztelugatxekoa aipatzen zuten, 

eta guk behin eta berriz ezetz. Uste dut azkenean onartu zu-
tela agian hanka sartu zutela. Nik esan nien denok gauza 
berbera nahi dugula, eremu hori disfrutatu baina neurrian, 
guk bezala ondoren etorriko direnek ere gozatzeko aukera 
izan dezaten. Eta horretan ados ziren denak. Eta inork ez 
duela esan olagarroaren arrantza debekatuko denik. Baina 
egunen batean ikusten bada desagertzeko zorian dagoela, 
neurriak hartu beharko direla, antxoarekin  egin den beza-

Maria Eugenia Arrizabalaga   Zumaiako alkatea

“Nire asmoa ez da balia-
bide turistiko gisa erabiltzea, 
benetan babestea baizik” 

Udaletxe berrituan hartu zuen Baleike Maria 
Eugenia Arrizabalagak, hauteskundeen aurretik.

“Gaztelugatxekoa 
ez da izango eredua. 
Hura oso eremu 
txikia da, eta hemen 
zortzi kilometro 
ditugu”



laxe. Eta horretan ere denak ados. Eta denek ikusten zuten 
arrantza profesionala debekatu ahal izateko biotopoak argu-
dio gehiago ematen dizkigula ere. Azkenean, bilera hartatik 
atera nuen inpresioa izan zen gauzak argitu zirela. Elisak 
berak esan zuen prest zegoela bilera gehiago egiteko tal-
deekin, informazio nahi hori asetzeko.  Bilera haren ondoren 
kezkekin jarraitzen badute…

Jende artean dagoen beste kezka da biotopoa turismoa 
erakartzeko amu bezala erabiliko dela.

Bilera horietan behin eta berriro argi utzi dut nire asmoa ez 
dela inola ere hori baliabide turistiko gisa erabiltzea, baizik 
eta benetan babes irudi bat lortzea. Babesa ez dela Gaz-
telugatxekoaren mailakoa izango? Ba ez da izango, azken 

finean interes ezberdinen arteko oreka bilatu nahi delako. 
Biotopoak aukera ematen du egin daitezkeen zenbait ekintza 
finantzatzeko; ingurunea babesteaz gain, hobetzeko. Gure 
asmoa ez da aparkalekuak egitea, edo patata tortillarekin 
eguna pasatzera doan jendea erakartzea. Ingurumenaren-
gatik interesa duenari ezin zaizkio mugak jarri, geu ere joa-
ten gara beste leku batzuetara. Biotopoaren kontra egonda, 
zeren alde gaude?

Eta neurria jarri behar horretan, zer nolako ardura izango 
du Algorri Interpretazio zentroak?

Interpretazio Zentroa egiteko asmoa azaldu genuenean, 
gogoan dut batek esan zidala etxea teilatutik hastea zela, 
babestutako natur gune bat izan gabe egin nahi genuela. 

Azken finean, Interpretazio Zentroa egi-
tea gure esku zegoen eta natur gunea 
babestea beste batzuen eskuetan. Uste 
dut arrakasta nabarmena izan dela. Ho-
rrelako eremuek beren kudeaketa plana 
izaten dute eta Aldundia da horren ardu-
ra daukana eta berak jarri beharko ditu 
baliabideak. Dena den, Aldundiarekin 
hitz egiten ari gara eta oso harreman 
onak ditugu, Algorriren arrakasta ikusi-
ta, paper garrantzitsu bat izan dezan, 
biotopoaren inguruan sor daitezkeen 
hezkuntza dinamika guztiak hortik bi-
deratuz. Eta, udal arduradun bezala, 
espero dut Aldunditik diru eta baliabide 
gehiago lortu ahal izango direla Algorri-
rentzat.

Presio urbanistikoa aipatu izan duzu. 
Presio hori nabaritu al duzu?

Ez, orain arte ez, baina gero eta jende 
gehiago bizi gara kostaldean, eta ingu-
rumenari eragiten diogun presioa gero 
eta handiagoa da, nahi eta ez. Marbella-
ren bidetik goazela leporatu digute, bai-
na ez dut uste gauzak horrela direnik. 
Baina, beno, biotopoarekin arrisku ho-
riek bukatu dira. Esate baterako, Talai-
mendiko lurrak erosteko saioak egin di-
tugu bertako jabeekin, baina ez dituzte 
saldu nahi, mila aldiz esan zaien arren 
ezingo dutela inoiz ezer egin. Baina ez 
dute sinesten. Pentsatzen dute egunen 
batean norbaitek araudia aldatuko due-
la eta orduan eraikiko dutela. 

Maria Eugenia Arrizabalaga   Zumaiako alkatea

Gaztelugatxekoa da oraingoz itsasoko eta lehorre-
ko eremuak hartzen dituen biotopo bakarra.

zergatik da beharrezkoa zumaia eta Deba arteko kostal-
dea biotopo izendatzea? zer ondorio positibo ekarriko lizkio-
ke, praktikan, biotopo izendatzeak?

Kostalde tarte honek dituen balio naturalak bikainak eta 
oso bereziak dira. Inguru honi babesa ematerakoan balio na-
tural hauek guztiak betiko horrela mantenduko edo hobetuko 
direla ziurtatzen da legez, eta hortaz, hurrengo belaunaldiek 
ere altxor honetaz disfrutatu ahal izateko apustu bat ere 
bada. Izendapen honek indarrean jarriko 
lituzke naturaren babesaz arduratzen 
diren legeak eta inguru guztian behar 
diren hobekuntzak egiteko baliabideak 
ekarriko lituzke. Ikerkuntzak ere bere 
presentzia eduki dezake bertan egiten 
diren erabilpenen eragin zehatzak neu-
rtu ahal izateko eta horren ondorioz eta 
beharrezkoa balitz arautu ahal izateko.

Eta babestuko ez balitz, orain arte 
bezala utziz gero, zeintzuk dira meha-
txuak?

Nire ustez, mehatxurik handiena, eta 
biotopoaren izendapenak betiko baz-
tertuko duena, presio urbanistikoak dira. 
Gaur egungo gizartean, lehenago edo 
geroago bertan eraikitzeko proiekturen 
bat ailegatuko zen eta etxebizitza horiek 
erosteko prest dagoen jendea ere ez zen 
faltako. Biotopoarekin betirako arrisku 
eta tentazio hau bukatuko da eta kostaldeko zortzi kilometro 
ikusgarri hauek betiko basati mantenduko dira.

Biotopo izendapenak ez al du ekarriko bisitari oldea? Bate-
ragarriak al dira ingurunearen babesa eta turismoa?

Deba-Zumaiako biotopoa ez da inoiz turismo iturri masibo 
bezala planteatu, ez Algorritik, ez Udaletik eta ez eta Eusko 
Jaurlaritzatik ere. Hemengo helburuak inguruaren babesa 
eta bertako balioen dibulgazioa dira beste edozein gauza-
ren gainetik. Ingurumenaren babesa eta ondo planteatutako 

turismoa bateragarriak izateaz gain lagungarriak dira, etor-
tzen diren pertsonak inguruaren balioak ezagutzean natura 
gehiago errespetatuko dutelako. 

Algorri Interpretazio zentroaren arduraduna zara. zer neu-
rri hartuko zenituzke babesaren eta turismoaren arteko ore-
kari eusteko?

Lehenik, biotopoan sartu nahi duten bisitariak Algorritik 
pasa daitezela, bertako informazioa, ibilbideak eta araudiak 

ezagutzeko. Bigarrenik, bisitariak bisita 
gidatuetara bideratu, ahalik eta gehien. 
Hirugarrenik, ibilbide konkretu batzuk 
egokitu jendea hortik bideratzeko. Ho-
rretaz gain, biotopora kotxez gertura-
tzeko baliabideak murriztu, edo behin-
tzat ez handitu... Hala ere ez dut uste 
biotopoak ekarriko duen jende kopurua 
gaur egungoa baino askoz handiagoa 
izango denik. 

 zure iritziz, zeintzuk izan beharko li-
rateke NBAParen ildo nagusiak?

Batetik, ikerketa bultzatu eta erraz-
tu egin behar da, bai geologia arloan, 
baita bioaniztasunaren esparruan ere. 
Ikerketen koordinazioa eta emaitzak Al-
gorrik kudeatu eta gorde ditzake edo-
zeinen esku egoteko.

Ehizari eta arrantzari dagokienez, 
bertako biomasaren aberastasunean 

daukaten eragina azaltzen duen ikerketa zientifiko bat ez 
dagoen bitartean, gaur egungo legedia betetzearekin na-
hiko izan daiteke. Gaur egun legedi hau ez da errespeta-
tzen, arrantza profesionalean batik bat. Naturgune guztian 
erreserba integraleko zati txiki bat ere proposatuko nuke la-
borategi natural antzera, bertako biomasa potentzialak nola 
eboluzionatzen duen aztertzeko.

Azkenik, bisitari eta naturaren babesaren arteko oreka lor-
tuko duen araudia eta baliabideak jarri beharko lirateke.

Asier Hilario    Algorri Interpretazio Zentroko arduraduna

“Kostalde tarte horren balio 
naturalak betiko manten-
duko direla ziurtatzen du 
biotopoak”

Algorri Interpretazio Zentroaren arduraduna 
da Asier Hilario. Bi urte daramatza bisitariei 
kostalde zati horren balioa ezagutarazten.

“Erreserba inte-
graleko zati txiki 
bat proposatuko 
nuke, laborategi 
natural antzera, 
biomasak nola 
eboluzionatzen 
duen aztertzeko” 

Santelmoetan biotopoaren kontrako kanpaina egin zenuten. 
Arbustainek eta beste 19 taldek sinatutako idatzi bat plazara-
tu zenuten, pegatinak ere ikusi genituen… zergatik zalaparta 
hura?

Jaurlaritzak deitu zigun Algorriko Ezagutza Etxean egin-
dako lehen bilera hartara, eta bertan azaldu zuen biotopoa 
nahi zutela egin eta zein zen prozedura. Gero esan zuten 
beste bi bilera egingo zirela jendeak bere ekarpenak egiteko. 
Bigarren bilera Deban egin zen, eta han bakoitzak berea bota 
zuen. Batzuek esaten zuten zortzi urtez debekatu behar zela 
arrantza, beste batzuek ezetz… Bakoitzak berea. Bilera ho-
riek egiten ari ginen garaian, Gaztelugatxeko biotopoaren le-
gedia iritsi zitzaigun. Hura ere itsasoko eta lehorreko biotopoa 
denez, Jaurlaritzak legedi berbera aplika zezakeela pentsatu 
genuen. Hori ikusita, bi udalei idatzi bat bidali genien, bioto-
poarekin zer asmo zituzten argitzeko eskatuz, Gaztelugatxe-
ko legedia hor zegoela eta kezkatuta geundela. Ez genuen 
erantzunik jaso. 

hori guztia santelmoen aurretik?
Bai. Guk, agian, gaizki egin genuen idatziari ez geniolako 

sarrera ofiziala eman Udalean, eta ez genuelako harremane-
tarako telefonorik jarri, baina idatzia sinatuta zegoen eta ba-
zekiten norengana jo. Orduan, erantzunik ez zegoela ikusita, 
zerbait egin behar zela pentsatu genuen. Ikusten genuen 
ezkutuan ari zirela. Idatzi hori atera genuen, eta pegatinak ere 
agertu ziren kalean. Pegatina horiek ez genituen guk atera; 
guk ez genuke ‘biotoporik ez’ jarriko, akaso, ‘biotopo honi ez’ 
edo antzeko zerbait. Gu ez gaudelako biotopoaren aurka.

zalapartaren ondoren, bilera bat egin zenuten Deban. 
Bai. Festen ondoren, beste idatzi bat bidali genuen, berriro 

azalpen eske. Halako batean, erantzun ziguten. Bilera egin 

genuen, Zumaia eta Debako Udalekin, Jaurlaritzako zuzen-
dariarekin eta Ekogarapeneko ordezkariarekin. Han garbi 
gelditu zen arrantza egitea egongo zela, gutxi gorabehera 
orain dauden baldintzetan. Guk esan genien arrantzako le-
gea berez nahikoa zorrotza dela, eta hori baino gehiago mu-
rrizten bada gehiegi dela.

Gaur egungo legedia betearazten bada, zuek konforme?
Bai. Gauza batzuk, gure ustez, ez daude ondo. Esate ba-

terako, olagarro bakarra arrantzatzearena. Eskas gelditzen 
da. Baina lege hori hor dago. Guk eskatzen duguna da lege 
berriak egin baino lehen dagoena betearaztea. Ikusten bada 
horrek ez duela emaitza onik eta gehiago zorroztu behar dela, 
orduan beste bat atera beharko da, baina aurrena neurriak 
jarri behar dira dagoena betearazteko. Horrela gelditu ginen. 
Bileraren akta jasotzea adostu genuen, hitz egindakoa ida-
tziz edukitzeko. Akta han bertan sinatzea nahi zuten, baina 
guk esan genien lasai irakurri eta gure artean hitz egin nahi 
genuela. Pare bat zuzenketa eginda, duela pare bat aste  bi-
dali genuen Udaletxera, akta jaso eta berehala. Eta orain zain 
gaude.

Gaztelugatxeko legediarekin etorri da nahasmen guzti hau. 
Nondik atera zen hori?

Gu hasita ginen gure artean bilerak egiten, KAPAZekoekin 
–kirol portuko amarristekin– eta Debakoekin. Nork ekarri zuen 
ez dakit, baina bilera horietako batean azaldu zen gaia. Neu-
rriz ez, baina bestela oso antzeko biotopo bat zela ikusi ge-
nuen, eta pentsatu genuen Jaurlaritzak legedi berbera aplika 
zezakeela. Beldur hori genuen, eta hori argitzea nahi genuen.

Eta argitu al dizuete?
Bai, esan dute ez dela hala izango. Zain gaude, baina leku 

guztietan esan dute arrantza ia orain bezalaxe geldituko dela. 
Guk esan genien prest geundela legea betetzeko, baina ez 
zuela zentzurik gero Santanderretik eta Galiziatik etorritako 
lauzpabost bapore egunero hor arrantzan ibiltzea eta horiei 
ezer ez esatea. Ikasi dute haitz gainean sarea botata arrantza 
egiten eta sekulako txikizioa ari dira egiten. Txitxarroa zerga-

Xebe Yeregi    Arbustain Motor Elkarteko presidentea

“Arrantza profesionala ez 
bada kontrolatzen, hamar 
urte barru hemen ez da  
arrainik izango”

Arbustain Motor Elkartea izan da biotopoaren 
aurrean kezka gehien agertu duen elkarteetako 
bat. Arrantza erabat debekatuko zuten sus-
moarekin, ustezko neurri horien kontrako 
idatzia plazaratu zuten, beste hainbat talderekin 
batera. Elkarteko presidente Xebe Yeregik azaldu 
duenez, Jaurlaritzako zuzendariarekin bildu on-
doren, lasaiago daude. 

tik galdu da? Ez guk hartzen dugunagatik, behintzat, bapore 
profesionalengatik baizik. Hori ez bada kontrolatzen, hemen 
hamar urte barru ez da arrainik izango. 

Puntu horretan, bileretan parte hartu 
zuen jendea ados zegoen.

Bai, denak. Gainera, denok garbi 
daukagu gaur egunean ezin dela ibili 
lehen bezala, ahal dugun guztia harra-
patuz. Kontrol bat behar da, eta jendea 
hezi egin behar da. Eta pixkanaka ari 
da mentalitatea aldatzen, orain ez dago 
lehengo gose hura. Bat edo beste beti 
gelditzen da, baina jendea beste modu 
batera ari da ohitzen. Gero, egia da, 
itsasora jende berria asko etorri dela, eta 
horiek oraindik arrantzarako grina handia 
dute eta ahal duten guztia harrapatzen dute. Guk uste dugu 
legedia betearazteak mesede egingo digula.

Eta gauzak argituta, lasaiago al zaudete?
Bai, orain bai. Ikusten genuen arrantzan egin ezinik gelditu 

behar genuela, baina badirudi ez dela horrela izango. Hala 

ere, biotopoarekin ados edo kontra egoteko, zertan gelditzen 
den ikusi beharko dugu.

Eta jakinda gauzak ez direla izango zuek uste zenuten 
bezala, atera zenuten idatzi hura ez al 
zaizu orain gogorregia iruditzen? Edo 
uneak hala eskatzen zuen?

Egun haietan, Diario Vascon agertu 
zen gutun bat esanez herria ados zego-
ela biotopoarekin. Guk ez genuen hori 
ikusten. Guri jende asko etortzen zitzai-
gun, haserre, arrantza galaraziko zutela 
eta. Momentu hartan gauzak argitzea 
nahi genuen, eta hala egitea erabaki ge-
nuen. Une hartan ez bagenu idatzi hura 
atera, zer gertatuko zen? Agian gauzak 
berdin gertatuko ziren, baina ezin jakin. 

Ekogarapeneko kidea nahikoa minduta dago idatzi horretan 
beraiei leporatzen zaizkien kontuengatik.

Bai. Deitu zidan eta arrazoia zuen. Nire partetik, barkame-
na eskatu nion eta esan nion guk Ekogarapenen kontra ez 
genuela ezer, gauzak argitzea besterik ez genuela nahi.

Xebe Yeregi    Arbustain Motor Elkarteko presidentea

“Guk eskatzen 
duguna da lege 
berriak egin bai-
no lehen dagoe-
na betearaztea”

Olagarroak lehortzen. Gaur 
egungo legediarekin, ale bakarra 
arrantza daiteke, eta 800 
gramotik gorakoa.

Ezer idatzi aurretik, jendearen iritzia bildu nahi izan du Jau-
rlaritzak. Nola baloratzen duzu ekimen hori?

Hori nabarmentzekoa da, orain arte ez baita horrelakorik 
egin. Orain arte, Administrazioak aurrena legea idatzi eta 
gero aurkezten zuen jendaurrean. Jendearen iritzia biltzeko 
hiru bilera egin dira, eta interesa izan zezaketen taldeak dei-
tu dira. Parte inplikatu guztiek beraien ideiak eta zalantzak 
adierazteko modua egin da horrela.

zumaiako Natur Taldeak zer planteatu du bilera horietan?
Natur Talde bezala, iruditzen zaigu gaur egungo legea 

aplikatzea nahikoa dela arrantzari dagokionez. Gure postura 
hori da. Ehizari dagokionez, nik nahiko 
nuke mendi zati bat tirorik gabe. Gale-
perren ehiza debekatuko nuke, esate 
baterako, badirelako bikote batzuk, eta 
horiek bakean utziz gero espezieak au-
rrera egingo lukeelako. 

Bestetik, Debako Natur Taldeko batek 
proposatu zuen biotopoaren barruan ere-
mu batean arrantza erabat debekatzea, 
eta ikerketarako erabiltzea. Normalean 
hala izaten da natur gune babestuetan. 
Inork ez zuen kontra egin. Eztabaidatu 
beharko da zein izango den erabat ba-
bestuko den eremu hori. Hori da finka-
tu behar dena. Biotopo hau izendatzen 
bada horrelako eremu bat gabe, niretzat 
ez da ez biotopo eta ez ezer. 

zein da, zuen ustez, kostalde zati ho-
rrek duen mehatxurik handiena?

Mehatxu handiena, eta hor denok ados gaude, arrantza 
profesionala da, arraste ontziak eta arrantza ontzi profesiona-
lak. Denok ikusten dugu horiek kontrolatu behar direla. Horiek 
kontrolatuz gero, hor barruan arrain piloa egongo da. Beraien 
arrantza eremuak agortuta daudenez, gero eta barrurago 
datoz, eta gaur da eguna baxurakoak haitzen ondo-ondoan 
ari direla arrantzan. Eta guk pentsatzen dugu jende horri ere 
irtenbide bat eman behar zaiola, arrantza mota horretatik bizi 

den jendea badagoelako, eta hori debekatuz gero, langa-
beziara joango delako. Hori ere ezin dugu ahaztu. 

Eta hori kontrolatzeko neurriak hartu beharko dira?
Dudarik gabe. Guk pentsatzen dugu honek guztiak ez 

duela ezertarako balio azkenean ez badira zaintza neurriak 
jartzen. Eta hor ere denok ados gaude, baita arrantzaleak 
ere. Ez du ezertarako balio biotopo izendatzeak, bi txipirone-
ra txikiri egurra eman eta bapore handiak nahi bezala ibiltzen 
badira. Horrek ez du zentzurik. Gauza inportanteenetan de-
nok ados gaude.

Eta hori ezin al da egin biotopo izendatu gabe?
Biotopoak ekarriko duena da legedia 

betearazteko modua, zaindariak jarri-
ta. Babesten duten unetik badakigu, 
behintzat, norbait egongo dela hura 
zaintzen. Telefono bat izango dugu sa-
latzeko. 

Biotopoak jende oldea ekarriko duen 
beldur da jendea.

Bai, hori ondo kontrolatu beharreko 
gauza da. Guk, Natur Talde bezala, 
urteak eta urteak daramatzagu esaten 
honek sekulako balioa duela, eta, orain 
arte, inork ez digu kasurik egin. Ora-
in, Algorri ireki denetik eta medioetan 
agertzen ari denetik, gero eta jende ge-
hiago dator. Baina biotopo izendatzen 
denean, bisitak-eta arautu eta kontro-
latu egin beharko dira. Irteera guztiak 

leku batetik bideratu beharko dira, jakiteko zenbat jende 
datorren, eta muga bat jarri. Algorri da hori egiteko gunerik 
egokiena.

Bideak eta azpiegiturak hobetu behar ote diren bota zuen 
batek, eta hor ere denok ados. Gauzak dauden bezala utzi 
behar dira, bide berririk egin gabe, aparkalekurik egin gabe, 
masifikazioari biderik eman gabe. Zerbait egitekotan, bide-
ren bat prestatu beharko litzateke istripuren bati erantzuteko, 
baina bide itxia. 

Aitor Leiza    Zumaiako Natur Taldeko kidea

“Denok ados gaude benetan 
garrantzia duten kontuetan”

Urteak daramatza Zumaiako Natur Taldeak ber-
tan ditugun natur guneak babesteko eskatzen. 
Aitor Leiza da kideetako bat, eta bileretan hartu 
du parte.

“Mehatxu han-
diena arrantza 
profesionala da, 
arraste ontziak. 
Baina jende horri 
ere irtenbide bat 
eman behar zaio”

I t s a s a l d e a 
( 5 0  m e t r o k o  s a k o n e r a i n o )

I t s a s e r t z a  
( 2 5  m e t r o k o  s a k o n e r a i n o )

DEBAKO 
MUGA
Debako 
Lapari 
hondartza 
-ezkerrekoa- 
eremu 
babestuan 
sartzeko 
eskatu du 
Debako 
Udalak. 

Itsas-lehorreko jabari  
publikoaren muga

Babesaren menpeko  
lehorreko eremuak

L e h o r r e k o  e r e m u a  

SAKONETA
Sakoneta 
inguruan egin 
nahi izan 
zuten zentral 
nuklear bat. 
zorionez, 
proiektua ez 
zen aurrera 
atera.

Itsasertza:  
Labarrak, 
marearteko 
zabalgunea, 
itsas-lehorreko 
jabari 
publikoaren 
mugaketatik 
25 m-ko 
sakoneraino.
Eremu honek 
izango du 
babes mailarik 
handiena.

Biotopo babestuaren eremua

Bileretako emaitza:  
herritarren ekarpenak

Hiru bileretan egindako proposamenen laburpena 
da ondoko lerroetan jasotakoa. Txostena Ekogarapen 
enpresak idatzi du, eta hori izango da gerora bioto-
poa arautuko duen BNAParen oinarria, Jaurlaritzak 
agindu duenez (txostena osorik irakurri nahi duenak 
www.baleike.com-en aurkituko du).

Babesaren eremua eta irismena
Proposatzen den eremu guztia babestu behar da 

(ikus mapa), baina murrizketa maila ezberdinekin. 
Horrela, itsasertzarentzat eskatzen da babes mailarik 
zorrotzena –labarretatik 25 metroko ur sakoneraino–, 
bere balioengatik (labarretako paisaia, mundu mai-
lako balio geologikoa, eta marearteko zabalguneko 
bioaniztasuna) eta eremu horren ahuleziagatik. Itsa-
sertza inguratzen duten itsasoko eta lehorreko ere-
muek murrizketa gutxiago izango lukete, nahiz eta 
kontserbazioak beti lehentasuna izango duen.

Bestetik, Itzurungo eta Debako hondartzak, Santa 
Katalinako inguruneak eta astialdirako guneek erregi-
men berezia izango dute, jendeak modu intentsiboan 
erabili ahal izateko, biotopoaren barruan sartuta egon 
arren. 

Azkenik, biotopoaren isolamendua saihesteko, ko-
menigarria da inguruko beste espazio batzuekin ko-
nektatzea, esaterako Andutzekin edo Izarraitzekin, 
A-8 autobidea zabaltzetik gerta daitezkeen arazoak 
aztertu eta konpondu eta gero.

Babestutako eremuaren azalera
Biotopoaren eremua zabaltzeko hainbat proposa-

men egin dira. Esate baterako, Debako Udalak aurrez 
onartuak zituen lur batzuk proposatu ditu, eta, horre-
taz gain, beste eskaera batzuk egin dira. Hala nola, 
biotopoaren mugetan Aldundiak dituen lursail batzuk; 
Debako Lapari hondartza, aztarnategi geologiko ga-
rrantzitsua duelako; Elorriagako baseliza, 1391koa, 
Deba eta Zumaia arteko lehenengo adiskidetze ituna 
bertan sinatu zelako; Elorriaga-Errekatxo inguruko pa-
gadi-hariztia; Errekatxo errekaren iturburua, bertako 
zumarrak dituen baso bat dagoelako. 

Horietaz gain, biotopoaren mugetatik kanpo geldi-
tzen diren intereseko beste gune batzuentzat ere es-
katu da benetako babesa, besteak beste, Zumaiako 
dunentzat eta padurentzat.

Ikerketa
Labarretatik eroritako materialak edonork jaso 

ahal izango ditu, baina material geologikoen laginak 

zUMAIAKO 
MUGA
zumaiako 
barratik 
mendebal-
dera hasten 
da biotopo 
babestuaren 
eremua. 

ALGOrrI
Labarren 
balio geo-
logikoa da 
biotopoan 
garrantzi 
gehien 
duena, eta 
hor Algorri da 
gehien na-
barmentzen 
dena. 

erauztea debekatzea proposatu da bileratan, helburu 
zientifikoetarako ez bada. Eta kasu horietan ere, lagi-
nak hartzeko prozedura bat zehazteko eskatzen da, 
ingurunearen gaineko eragina ahalik eta gehien mu-
rrizteko. Erauzketak egin ahal izateko baimena eskatu 
beharra eta jasotako laginen datu basea egitea pro-
posatu da bileratan, laginak ez errepikatzeko. EHUk 
araudi bat landu du dagoeneko.

Ehiza
Ehizaren inguruan iritzi kontrajarriak agertu dira bi-

leretan. Ikusten diren arazo nagusiak: astialdiko bes-
te jarduerengan (ibiltariengan, esate baterako) sor 
ditzakeen interferentziak, eta espezie jakin batzuen 
kontserbazioan izan dezakeen eragin kaltegarria 
(belatz handia, adibidez). Horregatik, neurriak hartu 
ahal izateko, komenigarritzat jotzen da eragin horiek 
aztertzea.

Arrantza eta itsaski biltzea
Arrantza izan da, dudarik gabe, zalaparta gehien 

eragin duen gaia, baina, bileretan esandakoari erre-
paratuz gero, aldeen arteko adostasun maila uste 
baino handiagoa da. Batetik, uste da gaur egungo le-
gedia betearazteko kontrola indartu behar dela, ere-
muaren zaintza bereziaren bidez. Bestetik, iritzi ez-
berdinak daude arrantza ez profesionalak eta itsaski 
biltzeak duten eraginaren inguruan, eta beharrezko-
tzat jotzen da azterketak egitea neurriak hartu baino 
lehen. Arrantza profesionalari dagokionez, adostasun 
handiagoa dago eremu osoan debekatzeko aukera-
ren inguruan. Itsas hondoan oztopoak jartzea propo-
satzen da, arrasteko arrantza galarazteko. 

Azkenik, egoki ikusten da biotopoaren barruan 
erreserba eremu batzuk zehaztea. Erreserba horietan 
arrantza erabat debekatuko da. Erreserba horiek me-
sedegarri izango dira biotopo osoarentzat, espezieak 
kontserbatzen lagunduko dutelako. 

Nekazaritza eta abeltzaintza
Biotopoaren lehorreko zatian, bertako habitat natu-

ralak biziberritzea eta kontserbatzea, eta lehentasuna 
izango dute nekazaritzak eta abeltzaintzak izango. 
Biotopoaren eremuaren barruan dauden baserriek 
eredu tradizionalei jarraitu beharko diete, eta praktika 
onen kodea bete, hau da, joera ez da izango ustiapen 
intentsiboak edo neurri handikoak jartzea. Eredu hori 
bultzatuko da baserritarren artean, baita habitat natu-
ralen kontserbazio aktiboa ere. Puntu honetan, txako-
linerako mahastiek sortu dute kezka gehien. Mahastia 

Bileretako emaitza:  
herritarren ekarpenak

landatu nahi duenak lurraren morfologia aldatu gabe 
egitea proposatzen da, maldan aldaketarik egin gabe 
edo terrazak egin gabe.

Astialdiko jarduerak
Biotopoak bisitariak erakarriko dituela kontuan 

hartuta, zer nolako jarduerak bultzatu nahi diren ere 
aztertu da bileretan. Garbi geratu da naturaz gozatu 
eta haren balioak ezagutu nahi dituen bisitaria dela 
erakarri nahi dena, eta ez piknika egitera etor daite-
keena. Jende oldea saihesteko eta bertan bizi direnei 
enbarazu ez egiteko, astialdirako guneen zaintza eta 
antolamendua hobetzea proposatu da. Oinezkoen-
tzako biotopo bat nahi da, sarbide errazak adieraziz, 
batik bat Zumaiatik eta Debatik, eta mendiko ibilbi-
de sarearekin lotuta. Horrekin lotuta, ibilgailuentzako 
bide berririk ez egiteko eskatu da, eta garraio pu-
blikoari lehentasuna emateko. Gainera, seinaleen bi-
dez adierazi behar da debekatuta dagoela baimenik 
gabeko ibilgailuak erabiltzea (motoak, quad-ak…). 
Dena dela, bileretan esan da biotopo izendatzeak 
bisitarien etorreran duen eragina neurtu behar dela, 
harrera zerbitzuak antolatzeko.

Mendi ibilaldiak
Mendi ibili arduratsua sustatu beharra ikusi da. 

Horretarako, biotopoari buruzko informazioa emango 
zaio ibiltariari, natur balioak, arautegia, eta ibilbide 
bakoitzean hartu beharreko neurriak azalduko dituz-
ten argitalpenekin, naturarenganako errespetua bul-
tzatzeko. Bestetik, ibilbideen mantentze lanak are-
agotzeko eskatu da, eta gaur egun dauden zenbait 
arazo konpontzeko. Azkenik, Zumaia eta Elorriaga 
arteko ibilbidea bide erakargarri gisa berreskuratze-
ko proposatu da.

Uretako kirol jarduerak
Urpeko jarduerei dagokienez, kirol arrantzaren ka-

suan bezala, benetako eragina zein den aztertzeko 
eskatu da, neurri egokiak hartu ahal izateko. Horretaz 
gain, Arrantza Ikuskaritzak jarduera horiek zorrotzago 
zaintzeko proposatu da.

Hondakinak eta kutsadura
Ibaiak mugitu edo marea biziak egon direlako itsa-

sertzean geratzen diren hondakinak aldizka jasotzea 
proposatu da, eta hondakin solidoak botatzen diren 
guneen gaineko zaintza indartzea ere. Bestetik, Itzurun 
hondartzako usain txarraren jatorria zehaztea eta ara-
zoa konpontzea eskatu da.

Biotopo babestuaren eremuan gelditzen diren baserriek beren jarduerekin 
jarraitu ahal izango dute, baina beti ere ingurunea errespetatuz. Itsasoak 
ekartzen duen zaborra aldian behin biltzeko proposamena ere jaso da do-
kumentuan. Ehizari dagokionez, ziurrenik ez da debekatuko, baina baliteke 
leku batzuk mugatzea, ibiltarien mesederako.

Labarren balio geologikoa da adituek gehien na-

barmendu dutena, baina marearteko zabalguneko 

bioaniztasuna ere ez da nolanahikoa. Hasteko, 

Kantauri itsasoko kostalde osoan ez dago tamaina 

horretako zabalgunerik. Horri esker, animalia eta 

landare espezie ugari bizi dira; batzuk ezagu-

nagoak (olagarroa,txoazkina…), beste batzuk bitxiak oso 

(armiarma amarra,esate baterako). Aztiko ikerlari Angel Borjak 

dioenez, marearteko zabalgunean ez dago bertako espezie 

berezirik, baina Kantauri itsasoko espezie asko aurki daitezke. 

Gehienoi erabat ezezaguna zaigun mundu bat.

Haitz bizidunak

Armiarma amarra Bertella

Anemona Izkira

Alga Lapatia Ermitaua Itsas tomatea

Maolioa Itsas barea Itsas izarra Karraspioa

Alga Itsas zakila Izurde arrunta Cuvier balea

Lapa Txoazkina Izkirak Ostarrenak

Portzelanita

Jasotako informazioa eta egindako elkarrizketak oinarri, 
hona hemen, erreportajearen egilearen ustez, biotopoaren 
NBAPak jaso beharko lituzkeen puntu nagusiak, ariketak 
dituen arrisku guztiekin: 

• Arrantza profesionala eta presio urbanistikoa dira kosta 
eremu horren mehatxu handienak.

• Arrantza profesionala debekatu eta hori kontrolatzeko 
neurriak hartzea proposatzen da, erabateko adosta-
sunez. Hala ere, hori Arrantza Sailaren eskumena denez, 
Ingurumen Sailak haren adostasuna beharko du.

• Biotopo izendatuta, eremu horretan ezingo da eraiki, lu-
rraldea antolatzeko beste lege guztien gainetik baitago 
biotopoaren NBAPa. Ingurunea ezin denez eraldatu, 
txakolinetarako mahastiak landatu nahi dituzten baserri-
tarrek ezingo dute terrazen sistema erabili.

• Kirol arrantzari eta itsaskiak biltzeari dagokienez, gaur 
egun dagoen legea aplikatuko da (gaur egun ez da be-
tearazten). Hala ere, urtero ikerketak egingo dira eta es-
pezieren bat arriskuan ikusiz gero, neurriak hartuko dira.

• Ehiza ez da erabat debekatuko, baina baliteke eremu ba-
tzuk mugatzea, batez ere ibiltariei enbarazurik ez egiteko.

• Biotopoaren zati bat erabat babestuko da. Bertan ezin-
go da arrantzarik egin, ezta itsaskirik bildu ere. Horrekin 
biotopoaren bioaniztasuna bermatu nahi da, eta ikerketak 
egiteko ere erabiliko da: arrantza onartzen den lekuekin 
konparaketak egiteko, esate baterako.

• Neurriak hartuko dira NBAPean ezartzen diren arauak 
(debekuak eta beste) betearazten direla ziurtatzeko. Al-
dundiaren ardura izango da lurreko eremua eta itsasertza 
zaintzea –badirudi zaindari bat jarriko duela biotopo hau 
eta Zarauzko Iñurritzakoa kontrolatzeko–, eta Jaurlari-
tzako Arrantza Sailarena itsasoko eremua zaintzea.

• Algorri Interpretazio Zentroa arduratuko da bisitariak bi-
dera-tzeaz. Ingurunearen ezagutza eta errespetua bult-
zatuko dira, eta bisitari kopuruari neurria jarriko zaio. Aldi 
berean, ikerketa lanak kontrolatzeaz eta koordinatzeaz 
ere arduratuko da Algorri Interpretazio Zentroa.

• Ez da azpiegitura berririk egingo. Gaur egun dauden bi-
deak errespetatuko dira, eta behar den lekuetan hobe-
kuntzak egingo dira, baina ingurunea aldatu gabe.

• Dagoena babesteaz gain, ingurunea hobetzeko hainbat 
neurri hartuko dira: bertako espezieak bultzatuko dira, 
itsasoak ekartzen duen zaborra jasoko da…

BIOTOPOA IZAN  
DAITEKEENA

5. ibilbidea

Harraldean, Sakonetatik 
Algorrira

Sakoneta ingurua paperetan 
Debako Udalerriarena da, baina 
bertakoei nekez entzungo diezu 
debarrak direnik, itziartarrak sen-
titzen dira eta. Hainbat tokitatik 
etor gaitezke oinez Zumaiatik 
inguru honetara, baina ohikoena 
edo errazena da Elorriagatik ba-
rrena, Arantzagoikoa eta Aran-
tzabekoa baserrietatik behera 
egitea.

Inguruan, leku askok dauka-
te Sakoneta izena: hondartzak, 
baserriak, lurmuturrak, errekak... 
Han, garai batean, kuartela edo 
postua ere egon zen, karabineroe-
na. Itsasoari begira jarrita, ezke-
rraldera (Deba aldera) haitz brankada bat sartzen da itsasoan, 
Sakonetako hondartzara joateko pasa beharrekoa. Haitz hori 
Aizkaizto da. Guk eskuinaldera hartuko dugu, Sakonetaurre-
tik, haitzetatik, Arantzako portura (edo Portutxikira). Ez ditu 
ohiko portu baten zerbitzuak, baina uretan sakonune handia 
dago eta itsasontziak asko hurreratzea daukate. Garai batean, 
obretarako altxerria garraiatzen zuten hemendik Zumaiara, eta 
leku hau beste negozio batzuetarako (batik bat kontrabando-
rako) ere erabili izan da. Hemen, goialdean parean geratzen 
diren Arantza baserriek beste leku batzuei ere ematen die 
izena: Arantzazpi (harraldeko parajea) eta Arantzako erre-

ka. Arantzako portuan, Zumaia 
aldera, Portutxikiko muturra 
dago, eta eskuinalderago, Kanal-
txo. Harraldetik aurrera jarraituta, 
Liñaputzueta aurkituko dugu 
itsasbeheran. Izen nahikoa be-
rezia da, eta itxuraz esanahia izan 
daiteke “lihoa beratzen jartzeko 
putzua”, eta bada izen bereko 
toki bat, Donostia eta Astigarraga 
arteko mugan.

Eskuinaldera jarraituta, Aitz-
beltzera eta Peungo zulora eta 
iritsiko gara. Lehenengoa, izenak 

dioen bezala haitza da, beltza, lisoa 
eta bertikala, marra zuri batzuk ere 
badituena; horregatik, arrantzale 

batzuek “frontoia” ere deitzen diote, frontisaren itxura dauka-
lako pareta beltzak, eta, gainera, marra zuriak txapa ematen 
du. Bigarrena, berriz, parajea da, haitzetakoa, izenaren jatorria 
“berun”-etik eduki lezakeena. Batzuek diotenez, berunezko 
txanpon batzuk aurkitu zituzten hemen, ontziren batek gal-
duak edo.

Aitzbeltzen ondoren, harrizko labarrak etzan eta desagertu 
egiten dira, eta landaredia da nagusi. Horregatik, garai batean 
hemen, aldapan, norbaitek baratzeak ere eduki zituen eta hor-
tik dator Baratzazarrak izena, eta Baratzazaraurrea da ha-
rraldeko parajea. Sigi-saga, pista bat jaisten da Elorriagako 

XABIER ETA IMANOL AZKUE

1. Kostaldea Pikotetik. Egunsentiarekin batera, ura 
behera doa, eta haitzek agerian uzten dituzte beren 
altxorrak.

1

Baleike-n Algorriko biotopoa mintzagai dugula 
aprobetxatuta, geu ere gaurkoan Zumaiako kas-
kotik irten eta harraldera joango gara: Sakonetan 
haitzetan sartu eta Zumaia aldera egingo dugu, 
Algorrira. Ez gara geratuko arrantzan edo olaga-
rrotan, eta itsasoaren eta lehorraren arteko mu-

gatik egingo dugu ibilaldia, labar bertikalen azpitik, 
harri biribilen gainetik. Ohi bezala, bidean aurki-
tzen ditugun lekuen izenak adierazi eta berezita-
sun edo bitxikeria batzuk ere kontatuko ditugu, 
gure kostaldea hobeto ezagutzeko asmotan. Hori 
bai: komeni da ibilaldia itsasbeheran egitea!



Galdera
Kostaldean, Zumaia eta 
Deba udalerrien arteko 
mugak izen berezi bat 
dauka. Nola izena du?

Txapartegik emandako tarta eder bat  
zozketatuko dugu.
Erantzunak elkartea@baleike.com helbi-
dera bidali. Erantzunekin batera, izen abi-
zenak eta telefono zenbakia adierazi.

Aurreko zenbakiko  
erantzuna:  
Saraunea
Irabazlea: 
Ez dugu erantzunik jaso
Animatu!

2. Sakoneta. Aurrealdean, Sakoneta ingu-
rua. Atzealdean, nabarmen, Andutz. 
3. Arantzazpia. Arantzamendiren maga-
lean, Arantzagoikoa eta Arantzabekoa. Ha-
rraldeko parajeari Arantzazpia deitzen zaio. 
4. Aitzbeltz. Aitzbeltz eta Peungo zuloa. 
Kolore grisak, berunezkoak, eta labar 
bertikal lisoak. 
5. Pikoteazpia. Pikote baserria dago 
mendiaren goialdean, ezkutuan. Hemen, 
Eskoziako labarren batere inbidiarik gabe, 
Pikoteazpia. Ikusi zenbat harri biribil dauden 
behealdean.
6. Andikaraerreka. Urarekin belarra ere 
badator goitik behera, grabitateak deituta, 
haitzetara. 
7. Algorri eta harri biribilak. Andika-
raerreka pasata, Algorrira bidean, pasagune 
batzuk igaro behar dira. Atzealdean, Algorri 
dauden behealdean.
8. Algorri eta Parrokia. Parrokia beti itzal 
handikoa da, baita itsasotik eta Algorritik 
begiratzean ere.
9. Algorri. Lerro zuzenak itsasoaren bila.

ArantzabekoaArantzagoikoa

Testuan azaldutakoari 
buruzko ohar, iradoki-
zun, zuzenketa edota 
abarrekorik bazenute, 
idatzi helbide hauetako-
ren batera:
Baleike (Txokorik 
txoko), Juan Belmonte 
29, 20750 Zumaia • 
zumaiegi@baleike.com

atsedenlekutik behera. Pista hori amaitzen den lekutik oso gertu 
dago Palankamugarri, Deba eta Zumaia arteko muga. Dirudie-
nez, garai batean (1895eko dokumentu batean ere ageri da) burdi-
nazko palanka bat jarri zuten hor mugarri, eta hortik datorkio izena. 
Zumaia alderago joanda, Galarretako erreka dator goitik behera.

Palankamugarritik aurrera, Algorri aldera, haitzetan itsasoratzen 
da Oristoerreka, Oristoko iturrian jaiotzen dena. Haitzetatik ja-
rraituta Pikoteazpia (edo Pikotepe) dator hurrena. Inguru hone-
tan, duela urte batzuk labar zati handi bat erori zen, milaka tona lur 
eta harri. Hortik hasita Andikaraerreka bitarteko eremuari Piko-
teko harraldea deitzen zaio, eta hemen ondo baino hobeto ikusten 
dira labarraren azpialdeko harri biribilak.

Andikaraerrekak beste bi izen ere baditu, Arrizuriko erreka eta 
Makaletako erreka, eta benetan ederra da nolako saltoa egiten duen 
amaieran, are ikusgarriagoa urez beteta datorrenean, belar berde arte-
tik sortu eta nola egiten duen salto behealdera, itsasoaren bila.

Hortik, oso gertu dago Algorri. Brankada handi batzuk (hiru bai, 
gutxienez) pasatu beharko ditugu, batzuetan eskuak ere erabilita; 
horiek pasaguneak dira. Labarren azpialdetik pasatzean, ondo be-
giratuz gero, ez da lan zaila fosilak aurkitzea.

Harraldea
Oso hitz arrunta da Zumaian eta kostaldeko inguruko 
herrietan. Kaxildo Alkorta getariarrak hauxe zioen Admi-
nistrazioa euskaraz aldizkarian, kexati, hitz hau ez delako 
jaso hiztegietan: “Hitz hau normal-normala da Getarian 
eta Zumaian (…). Getariatik Zarautzera kamioz hasi eta 
ezkerrean, behean, hondartza dago, plaia, Malkorbe du 
izena. Ondoren haitzak eta harriak, harriak eta haitzak, ha-
rraldea, hots, harri aldea, Zarautzeraino (…). Itsasalde edo 
kostan hondartza eta harraldea, harraldea eta hondartza, 
ia besterik ez dago. Barrak ere badira ibaiak itsasoratzen 
diren aldeetan, Oriokoa-eta esate baterako. Hamaikatxo 
barko txikitu dira haitzetan, arroketan edo harraldean itsaso 
txarrak hara eramanda. Hiztegi berrietan hondartzak badu 
sarrera; barrak ere bai. Harraldek ez. Zer dela eta ez ba? 
Erabiltzen duguna ez jasotzea ere...!”.

Haitza
Kostaldean, haitza hitzak arroka, harkaitza edo harria hitzek 
baino esanahi handiagoa izatea dauka. Haitza hitzarekin 
arrantzarako lehorreko eremua izendatzen da, itsasgoran 
urez estalita eta itsasbeheran agerian geratzen dena. Orain-
dik ohikoa da entzutea, batez ere zaharrei: “Gaur haitzea jun 
nauk”, “Ibilli al hax haitzian” eta antzekoak.

Harri biribilak
Itsasoak eta haizeak etengabe higatzen eta gastatzen 
dituzte kostaldeko haitzak. Harriak bigunak baldin badira, 
desegin egiten dira; gogorragoak direnean, berriz, kosta 
egiten zaie gastatzea. Itsasoa iristen den kostako lerro ho-
rretan, labarraren behealdean, olatuak lanean aritzen dira 
etengabe, joan etorrian, eta harriak biribildu egiten dituzte 
pixkanaka. Itsaso zakarra dagoenean, hor ibiltzen dituzte 
olatuek harriak pirritan, gora eta behera.

Putzuzulua
Hitz hau ere geure-geurea dugu eta nekez entzungo diegu 
“lehorrekoei”. Itsasbeheran, itsasoa jaisten denean, haitzen 
artean edo zabalgunean, ura geratzen da sakonuneetan, 
eta putzu horiek erabiltzen dira bainatzeko, jolaserako, 
arrantzarako…

Jaiskunea
Itsasgoran edo itsaso handia dagoenean, batzuetan 
zaila izaten da harraldean sartzea edo harraldetik irtetea, 
busti gabe, behintzat. Horrelakoetarako, oso egokiak dira 
jaiskuneak edo jaisteko guneak, lekuak. Mendi bidexkak 
dira, ez oso markatuak, eta normalean inguruko lekuaren 
izena hartzen dutenak. Hona hemen batzuk: Arantzakoa, 
Baratzazarretakoa, Galarretakoa, Pikotekoa, Txindurrinekoa 
(edo Untzaskungoa), Barezulokoa…

KOSTALDEKO  
hITz BATzUK

“Bizitza guztian itsasoan egin dut lan, 17 
urterekin hasi eta 44 urte nituela gaixo 
nengoela esan zidaten arte”. Kosteraren 
amaieran portura itzuli eta ohi bezala 
azterketa medikoa egin zieten marinelei. 
“Giltzurrunak izorratuta nituela esan 
zidan medikuak. Hasieran ez nion sine-
tsi, ez nuen eta inongo minik sentitzen. 
Txiza egiten nuen galdetu zidan, eta nik 
baietz. Baina txizak ez zuen kolorerik, ez 
zen sagardo kolorekoa”. Kikildu gabe, 
sendagilearekin hika-mika batean hasi 
zen: “Hark esan zidan ez zidala itsasora 
joaten utziko, ez zidala zigilatuko itsaso-
ra joateko kartila. Disgustu handia hartu 
nuen, ondo sentitzen nintzen eta. Azke-
nean, nazkatu eta esan zidan: ‘Horrela 
jartzen bazara, paperean zerbait idatziko 
dizut eta zuk sinatu ezazu. Zerbait ger-
tatzen bada, zeu izango zara erantzulea’. 
Orduan egin nuen atzera, zerbait larria 
nuela konturatu nintzen. Sekula ez nin-
tzen gaixo jarri; inoiz ez dut katarro bat 
bera ere izan. Lana utzi beharko nuela 
esan nuenean, inork ez zidan sinetsi ere 
egin. Derrepente, gaixo eta, gainera, be-

tirako gaixo”.
Giltzurrunek %70 edo 80 lan egitea-

ri uzten dioten arte, gaixoak normalean 
ez du ezer sentitzen. “Inongo minik ez 
nuen sumatzen”, dio arrantzale ohiak. 
“Molestia bakarra gerrian izaten nuen. 
Beroan, lanean, ez nuen ezer sentitzen, 
geroxeago sumatzen nituen nekeak”, 
dio besoak gerrirantz eramanez. Bi mi-
nutu besterik irauten ez zuen ondoeza 
zen gaitzaren sintoma.

Baliaezintasun iraunkorra eman zio-
ten Joxe Manueli. Ia bi urte dialisian 
egon ondoren, lehen transplantea egin 
zioten. Dei hura ilusio handiarekin har-
tu zuela dio: “Ez dago horrelako beste 
ezer munduan”. Giltzurrunak ez zuen 
heldu, ordea, eta berriro dialisia egitera 
itzuli behar izan zuen. Urte gutxitara 
bigarren ebakuntza egin zioten. Hark 
ere ez zuen heldu. Lehendik ere nahiko 
erreta eta behea jota aurkitzen zen, eta 
hura errematea izan zen. “Sendagileek 
beti esaten zidaten: ‘ya arrancará’. Baina 
une batean nazkatu egin nintzen; gil-
tzurrun berriak ez zuen lanik egiten eta 

TRANSPLANTATU 
BATEN BIZIPENAK
Txikitatik arrantzan ibilia, 44 urte zituela bizitza erabat aldatu zitzaion giltzurrunek lanik 
egiten ez ziotela jakin zuenean. 

JUAN LUIS ROMATET

Joxe Manuel Prieto Urbieta      Arrantzale ohia

Jaio: Zumaian, orain 57 urte.
Arrantzalea: 17 urtekin hasi 
zen arrantzan eta 44 urte 
zituela utzi behar izan zuen 
giltzurruneko arazoengatik. 
Ordutik hiru transplante egin 
dizkiote, azkena zazpi urte 
pasa.

BI HITZETAN

ematen zizkidaten pastilla denekin dro-
gatuta nengoen. Egun batean, medikua-
ri esan nion: ‘bidal nazazu etxera. Nire 
ezjakintasunean badakit honek ez duela 
funtzionatuko eta gainera droga-droga 
eginda nago’. Hark arrazoia eman zidan 
eta bi egunera etxean nengoan. Ederra 
duk hori, e?”

Etxera bidali eta hurrengo egunean 
berriro ere dialisia egitera joan behar 
izan zuen. Dialisia egiteko metodo 
desberdinak daude, baina zabalduena 
emodialisia da; metodo horretan, gor-
putzeko odola filtro batzuetatik pasa 
eta garbitu egiten da. “Donostiara joa-
ten nintzen astean hirutan. Oso gogorra 
izaten da, ze saio bakoitza hiruzpalau 
ordukoa izaten da”. Denbora luzean 
txizarik ez bada egiten, hartzen den ur 
pittina eta janariak berak dakarrena pi-
latu egiten dira. Sobrako likido hori hi-
ruzpalau kilotara hel daiteke. Saioetan 
zikinkeria eta sobran dagoen ura kendu 
egiten dira. “Kilo bat sobran eramaten 
bada, nahiko suabea izango da, baina 3-
4 kilo badira, gogorra izan daiteke. Ha-
mar lagunetik bederatzi mareatuta ate-
ratzen da. Hala ere, nik dialisia nahiko 
ondo eraman dut. Mokadu bat jan eta 
siestatxo bat eginda ondo errekupera-
tzen nintzen”.

1999ko abenduan hirugarren trans-
plantea egiteko deitu zioten Gurutzetako 
erietxetik. “Nahiko hondatuta nengoen, 
aurreneko biak gaizki atera ondoren. 
Transplantearen ondoren txiza egiten 
nuen, ona, baina gutxi. Erizainak lasai 
egoteko esaten zidan, dena ondo zi-
hoala, baina ordurako gauza txarrenean 
pentsatzen hasia nintzen”. Egun bate-
tik bestera denak onera jo zuen, baina. 
“Egiten den txiza, zunda baten bidez, 
‘konejua’ deitzen diogun poltsa bate-
ra joaten da. Txiza hodi baten bitartez 
egiten dugunez, ez dugu ezer sentitzen. 
Baina, goiz batean esnatu, ‘konejua’ es-
kuarekin hartu eta beteta aurkitu nuen. 
Erregalu bat bezala izan zen”. 

Gabonetan beteko dira zortzi urte 
azken ebakuntza egin ziotenetik, eta 
dioenez, oraingoz gauzak ondo doaz. 

Egunero tratamendua jarraitu behar iza-
ten du: “Gosaria eta afaria baino ordu 
bete lehenagotik pastillak hartu behar 
izaten ditut gorputzak beretzat hartzen 
ez duen giltzurrun hori ukatu ez de-
zan”. Bizimodu normala egiten duela 
dio Joxe Manuelek: “Egun ona egiten 
badu, itsasora joaten naiz motor txikian. 
Txabolan animalia batzuk ere baditut, 
txakurrak eta katuak, eta egunero igo-
tzen naiz horiei janaria eman eta txaku-
rrekin buelta bat ematera. Asko ibiltzen 
naiz, egunean hiru ordu inguru. Ez obli-
gazioz, baina ibiltzen ez banaiz pentsa-
tzen dut bekatua egin dudala”. Horretaz 
gain, denetik jaten duela dio, baina ga-
tzik gabe. “Txerrikiak jaten ditut, baina 
lehen baino gutxiago. Alde horretatik, 
gehiago zaintzen naiz. Bizigarrien eta 
gatzaren zalea izan naiz itsasoan ibiltzen 
nintzenetik eta gatza kendu zidatenean 
baratxuria eta limoiarekin ‘engainatzen’ 
nituen jakiak. Inbidia handia ematen 
didatenak latako antxoak eta ardi gaz-
ta dira. Itsutu egiten nintzen horiekin. 
Bat jateak ez dit kalterik egingo, baina 
kontuz!”.

Organoak emateari buruz, gauzak 
argi ditu: “Norberari edo familiako ino-
ri gertatzen ez bazaio, ia inork ez du 
horretan pentsatzen, baina inguruko 
norbaiti gertatuz gero, seguru-seguru 
familia horretako hamarretik bederatzi 
emaileak egingo liratekeela. Jendeak 
konturatu behar du hiltzen den per-
tsona batek beste bizitza batzuk salba 
ditzakeela. Gai hauetan jendea oraindik 
mentalizatu gabe dagoela ikusten dut”.

“Jendeak konturatu 
behar du hiltzen den 
pertsona batek beste 
bizitza batzuk salba 
ditzakeela”

Ekaina
Asteazkena, 13:
19:00etan  Gizarte Zentruan 

HITZALDI IREKIA: 
“Alkoholismoa”.  Hizlariak: 
Osasun Zentroko adituak eta 
A.A. eta Al-Anoneko kideak.

Osteguna, 14: 
22:15etan zine forum saioa “Una 

verdad incómoda”.
Ostirala, 15: 
19:00etan  “Zumaiako Pintxoak”: 

pintxo kalejira (Ikusi pintxoen 
mapa).

 20:00etan   Ludotekan ikasturte 
amaierako festa.

Larunbata, 16: 
8:00etan hasita, “ZUMAIA 

BERDEA” Ingurumen asteko 
argazki rallia.

11:00etan  “Zumaiako Pintxoak”: 
pintxo kalejira.

18:00etan  “Zumaiako Pintxoak”: 
pintxo kalejira, eta 19:30ean  
kofradian, Zumaiako II. Pintxo 
Lehiaketa.

18:30ean  Haurrentzat Ingurumen 
antzerkia “Hiri basatia”.

Asteartea,19:
17:30ean  Aita Mari aretoan, San 

Telmo literatur lehiaketaren sari 
banaketa.

Asteazkena, 20 
18:00etan   MUSIKA ESKOLAKO 

AUDIZIOAk
Osteguna, 21:
18:30ean   MUSIKA EGUNA 

ospatuz, kalejira, erakusketa, 
musika kalean.

22:15etan zine forum saioa 
“Syriana”.

Ostirala, 22 
16:00etatik aurrera, Kiroldegiko 

igerilekuan, Puzgarriak.
Larunbata, 23: 
12:30ean  herriko kaleetan, Herriko 

Perkusio Tailerrarekin Kalejira.
19:30ean  Dantza Afrikar 

Erakustaldia.
22:00etan  San Juan Iturrian, San 

Juan Suak.

23:30ean  Itzurun hondartzan, 
MUSIKA JAIALDIA: 

 KAMELEN GONI DU MALI 
(Perpignan &Toulousse)

 REGGAE SOUND SISTEM: 
ROBERT SANCHEZ ETA MR 
CHOLO (SELECTA)

Igandea, 24: 
11:00etan hasita   Zumaiako XV. 

Artisau Azoka.

12:00etan  Pertsona Nagusien 
Astearen amaiera ekitaldia: 89 
urtetik gorakoei omenaldia.

28-uztailak 1: San Pedro jaiak
Larunbata, 30:
 19:00etan  ZUMAIA SARIAK 

2007: Urteko Kirol eta Gizarte 
sarien banaketa.

Erakusketak
Alondegia aretoan. 
maiatzaren 25etik ekainaren 10era
Forondako pintura tailerra- 06/07 

ikasturtea.
Ekainaren 14tik  uztailaren 1era  
Luna Carbajal.

Irteerak 
TURISMO BULEGOAK 

ANTOLATUTA (943-143396)

-Bisita geologikoa + txalupa: 23 
-Itsaslabarrak eta txalupa: 16.
-Kulturala eta txalupa: 9 eta 30.
 TXANGOAK
-Izki: ekainak 23.
UZTAILA:
Irteera geologikoa + txalupa:10, 17, 

24 eta 31. 
Izen ematea Algorrin, tl.: 943 14 

31 00.
Bisita gidatuak:
Geologikoa + txalupa: maiatzak 

12. Irteera Algorri Naturaren 
Ezagutza Etxetik, 10:00etan.

GAZTETXOLAKO TXOKOA
Ekainak 16: Zine Forum. 
Ekainak 23: Euskal Komiki Topaketa.
Ekainak 29: Pin-Pon Topaketa.

GAZTETXOLAN UZTAILEAN...... 
UDAKO KANPAMENTUAK!!!

Uztailak 2tik-6ra: Gipuzkoa 
Ezagutzen (8-13 urte bitartekoei 
zuzendua).

Uztailak 9tik-13ra: Kanpamenduak 
13-16 bitartekoentzat. 

Informazio gehiago Gaztetxolan: 
696914003.

